
ІV тоқсан
Сабақ  реті: 1
Сабақтың тақырыбы:   Екінші дүниежүзілік соғыстан кейінгі халықаралық қатынастар.	
Құрастырушы: Аманкулова Б.А., Халықаралық Қазақстан-Түркия лицейінің тарих пәні мұғалімі. Алматы қаласы Білім басқармасы ҚББЖТҒӘО қолдауымен жасалынды.
1. Сабақтың мақсаты: Екінші дүниежүзілік соғыстың саяси қорытындыларын анықтау;  халықаралық қауіпсіздікті сақтау шараларына баға беру;
2. Мәтін бойынша тезисті конспект
А) Екінші  дүниежүзілік  соғыстың қорытындылары, БҰҰ-ның құрылуы.
	Екінші дж соғыстағы жалпы шығын 55 млн адам. Еуропа мен Азияда фашистік режім талқандалды, мемлекеттер қоғамдық-саяси өзгеруі мен демократиялық даму үшін қолайлы жағдай туды. 1945-1946 жылдары әскери қылмыскерлерді соттау үшін Нюрнберг процессі басталып, фашизм айыпталды. 1945 жылы 25 сәуірде БҰҰ(Біріккен Ұлттар Ұйымы) құрылып, бұл – екінші дж соғыстын басты саяси қорытындыларының бірі болды. БҰҰ-ның басты органдары қатарына: БҰҰ-ның Бас Ассамблеясы, Қауіпсіздік кеңесі, Экономикалық және әлеуметтік кеңесі, Қамқорлық жөніндегі кеңес, Халықаралық сот және секретариат жатады.
Б) Қарама-қарсы дүниежүзілік екі жүйенің орнауы.
	«Герман мәселесін» реттеу – КСРО мен АҚШ-тың  бір-біріне қарсы шығуының бастамасы болды. 1946 жыл И. В. Сталинның сөзі. «Екі дүниенің Кремльдік доктринасы». 1946 жылы 5 наурызда Черчилльдің Фултон қаласындағы сөзі. Осы оқиғалардан кейінгі «Қырғиқабақ соғыс» 1946 жылдан 1991 жылға дейінгі уақытты қамтыды. 1947 жылдың 17 наурызда қабылданған Трумэн доктринасының мәні Грекия мен Түркияда коммунистердің өкімет басына келуіне жол бермеу. 1947 жылы 5 маусымда АҚШ-тың мемлекет хатшысы Джордж Маршалл экономикалық көмек көрсету жоспарын ұсынды. Жоспар Батыс Еуропаның 16 елін қамтып 
1948-1951 жылдар аралығында жүргізілді. КСРО бұл жоспардан бас тартты. 1949 жылы қаңтарда ЭӨКК (Экономикалық Өзара Көмек Кеңесі) құрылды.  
B) Әскери –саяси блоктардың  құрылуы. 1949 жылы  4 сәуірде  12 мемлекет Солтүстік  атлантикалық әскери-саяси  одақ (НАТО) құру туралы шартқа қол қойды. 1955 жылы 14  мамырда Варшавада  социалистік елдердің  Варшава Шартты  Одағы (ВШО) құрылды.
С) Екінші дүниежүзілік соғыстан кейін афроазиялық мемлекеттер халықаралық аренада батыл мәлімдемелер жасады.1955 жылы сәуірде Бандунгте (Индонезия) Азия мен Африканың 29 елі конференция шақырып, бейбіт қатар өмір сүрудің 10 қағидасын жариялады. 100-ден астам ел  әскери блоктарға қосылмау саясатын қолдады. Блоктарға қосылмау қозғалысы 1961 жылы Белград конференциясында ресми түрде  дербес қозғалыс ретінде бекіді.
3. Сілтемелер:11 сынып дүние жүзі тарихы оқулық, https://bilimland.kz/ru/courses/vsemirnaya-istoriya/nastoyashee-vremya

4. Тапсырмалар: 
№1 Сұрақтарға  өз пікіріңізді  жазбаша қалдырыңыз;
· БҰҰ құрылуының  дүниежүзілік қауіпсіздікті нығайтудағы маңызы неде деп ойлайсыз?
· ХХ ғ. 40-50 жылдарында  қандай әскери-саяси блоктар құрылды? Мақсаты?
· Блоктарға қосылмау қозғалысы қашан және неліктен пайда болды?
№2 Қосымша дереккөздерін пайдалана отырып  мына кестені толтырыңыз:
	сипаттамасы
	Капиталистік лагерь
	Социалистік лагерь

	Елдер
	
	

	Әскери ұйымдар және олардың қызметтері
	
	

	Экономикалық ұйымдар мен шаралар
	
	


            
           №3 «Қырғиқабақ соғыс және қарама-қарсы екі жүйе» тақырыбына тірек  ұғымдарды жазыңыз:
5. Кері байланыс. « Ең маңызды...» тәсілін қолдану.
	Тақырып бойынша ең маңызды мәселе

	 Неліктен?

	
	



6.  Үй тапсырмасы.
Тақырып бойынша 10 сұрақтан , 4 нұсқалы жауабы бар тест құрастыру.
           







